
Youq Luz Bingz swng guh sang’ yau mbouj
geijlai nanz, swheangj Yez Gyanghconh hix baenz 34

ginh ginhcangj lo Gijneix cung] dwg gij
goenglauz Sung Yingjyiz. 1945 nienz Sung Yingjyiz
vih gouq daxboh caeuq bouxyoux, bae ra Yenz
Sizsanh, Yenz Sizsanh hai gij diuzgen haenx gig
genjdanh, couh dwg Sung Yingjyiz caeuq de doxninz
baez he. Sung Yingjyiz mbouj ngawh saekdi couh
dapwngq lo, aenvih de gietdingh daeuj ra Yenz
Sizsanh seiz, de couh bwh ndei lo.

“Daeuj ha.” Sung Yingjyiz doq gangj doq duet
buhvaq, lumjbaenz de beij Yenz Sizsanh lij yak hwnj
mbonq nei.

Yenz Sizsanh simfaengz  dahraix, lumj
bouxgaicawx ganvad yawjraen fuk veh mizmingz
ndeu nei. De byaij coh fuk veh mizmingz neix, got de
cup de lumh de. Baenzneix guh lijcaengz gaeuq,
de lij dawz ndangdaej coemj daengz gwnz fuk veh
bae. Lumjbaenz fuk veh neix dwg de gag veh, de
youq gwnzde goeb aen yaenq he.

Yez Sizsanh mbouj gangj vahbyamz, sij mbaw
minghlingh ndeu, song aen gyaeuj hangenh couh
baenzneix ndaej louz roengzdaeuj lo.

“Mwngz daeuj gouz gou bohgvan mwngz rox
lwi?”Yenz Sizsanh cam.

“Rox.”Sung Yingjyiz naeuz.

“Hoeng mwngz mbouj dwg bang de ninz ne.”
Yenz Sizsanh naeuz, ciuq gij eigsei de, bouxgvan
yaek swng guen, Sung Yingjyiz youhcaiq caeuq de
ninz mbat dem cij ndaej.

“Dwg, gou rox.” Sung Yingjyiz naeuz, “gou
seizlawz siengj bang bouxgvan swng guen, gou
seizlawz caiq daeuj ra mwngz.”

Sung Yingjyiz dawz mbaw minghlingh Yez
Sizsanh gouq ndaej diuzmingh daxboh caeuq Luz
Bingz. Gij saeh bouxgvan de Yez Gyanghconh guh
mbouj baenz haenx, lwgmbwk neix guh baenz lo.

Yez Gyanghconh doiq gij saeh Sung Yingjyiz

bae ra Yenz Sizsanh haenx cuengq haeuj sim

dahraix, de roxyiuj gij fuengfap Sung Yingjyiz,

hoeng de lij gyajcang cam naeuz: Mwngz dwg
baenzlawz loengh ndaej mbaw minghlingh neix
ne?

“Yungh gij fuengfap mehmbwk.” Sung Yingjyiz
naeuz.

“Gijmaz dwg fuengfap mehmbwk?”

“Couhdwg ndangdaej caeuq ukgyaeuj doxfaen.”

“Youq mwh ndangdaej mwngz doxgot doxcup,
ukgyaeuj mwngz cuengq youq gyawz?”

“Cuengq daengz gwnz ndang bouxsai gou gyaez
haenx.”

“Hix miz gou Iwi?”

“Mwngz naeuz miz couh miz.” Sung Yingjyiz
naeuz.

Yez Gyanghconh mbouj rox baenzlawz guh cij
ndei, mehyah bae guh baenzneix swhgeij baelawz 1ij
miznaj dem, hoeng vihle aen mauhguen swhgeij, de
nyaenxheiq lo.

Nyaenxheiq baenz seiq bi, ndaej dang
ginhcangj le aen sim Yez Gyanghconh cij an’ onj.
Gij goenglauz neix lumjbaenz dwg de gag boux he
haenqrengz cij baenz, mbouj gven Sung Yingjyiz

saekdi,

Haenqgrengz baenz nanz suenq ndaej canh lo,

aenvih Sung Yingjyiz dwg yahnoix de.

seizneix de gaenq baenz bouxguen cunghcieng he.
Hoeng de lijcaengz rox yahnoix caeuq Luz
Bingz laeglemx guhyoux, lij mboujduenh daezbued
Luz Bingz, Dangyienz yahnoix hix bang Luz Bingz
hai

mehmbwk neix, aenvih de rox gij gvanhaeh yahnoix

gangj haujlai vahndei. De hix liz mbouj

caeuq Yenz Sizsanh caeuq bouxwnq mbouj
doxdoengz.

Seizneix Yenz Sizsanh gaenq diuh daengz
Nanzgingh Cunghyangh.

34 ginh ndaej minghlingh diuh bae capyouq
Sanghaij.

Youq diuzloh Yiyenz Lu 3 hauh, Luz Bingz
ndwn youq bakdou Daihseiqgyaiq Meijfazgvanj, lumj
daeuj baiq moh nei.De ndwn youq gizhaenx,
raemxda gag caenx okdaeuj. Gij saeh gaxgonq de
cungj hoemq youq gizneix, de siengj vat okdaeuj hix
mbouj ndaej lo, aenvih seizneix bouqfeigyaeuj gaenq
biengbaenz bouqgaiced lo. De siengj baiqcaeq
saefouh cungj mbouj rox youq gizlawz diemj yieng.

Cib bi gaxgonq saefouq deng vunz Yizbwnj
haih dai, de yungh diuzmingh swhgeij bae vuenh
diuzmingz lwgsae, lwgsae saetfwngz gaj dai vunz
Yizbwnj lo. Dahlwg saefouh hix deng vunz Yizbwnj
haih dai, caeklaiq Luz Bingz gibseiz gaj dai vunz
Yizbwnj, dahlwg saefouh cij mbouj ngaiz gaemh’ ej.
Fagdaeq heh raek conghhoz vunz Yizbwnj haenx,
hoz

Yizbwnj gvet bae gvet dauq, hoeng de mboujecaiq

gvaqlaeng doengzyiengh youq gwnz vunz

gaj gvaq vunz. De baenz boux canghfeigyaeuj
caencingq he, mboujguenj dwg beksing . bouxguen .
bouxmiz, lijdwg Bazluginh., bing  Yizbwnj,
cunghyanghginh, byawz cimh de feigyaeuj de cungj
nyienh, cigdaengz ngoenz he de dang bing.

